
Boston, USA      





Dated 18th April, 2011

SRI KHARA NAMA SAMVATSARA (UGADI) UTSAVALU – 2011

PRESS RELEASE
    బోస్టన్ పరిసర ప్రాంతాల తెలుగు సంఘం ఉగాది వేడుకలు అంగరంగ వైభవంగా ఏప్రిల్ 16 శనివారం Canton High School Auditorium, Canton,  లో జరిగాయి. 1000 పైగా తెలుగు వారు ఈ సంభ్రంభాలలో పాల్గొన్నారు. కొత్త కార్యవర్గం బాధ్యతలు చేపట్టిన తరువాత చేసిన మొట్ట మొదటి కార్యక్రమాన్ని దిగ్విజయంగా ఆహుతులకి అందజేసారు.

     Cultural Secretary శ్రీమతి మాధవి దోనెపూడి స్వాగతోపన్యాసం ఉగాది, శ్రీ రామనవమిల ప్రాముఖ్యతలతో ప్రారంభమై సెక్రటరి శ్రీ రమేష్ తల్లం గారు పేరు పేరున అన్ని విధాల ఆనాటి కార్యక్రమానికి సహాయ సహకారాలు అందించిన ప్రతిఒక్కరికి ధన్యవాదాలు తెలియచేస్తూ ముగిసిన ఈ కార్యక్రమంలో ఆద్యంతం స్థానిక కళాకారులచే ప్రదర్శింపబడ్డ కార్యక్రమాలు ఆహుతులను అలరించాయి.  నాటి పంచాంగ కర్త గారికి ప్రత్యేక కృతజ్ఞతలు తెలియచేశారు.  
    ఈ కార్యక్రమానికి సంచాలకులుగా వ్యవహరిస్తూ శ్రీ కుమార్ పొట్లూరి,  శ్రీమతి ఉమ యలమంచిలి గార్లు  తమ తమ అనుభవాలతో మేళవించిన  హాస్యవల్లరితో ఆద్యంతం నవ్వుల పువ్వులు పూయించారు. చక్కటి కార్యక్రమాలకి ప్రత్యేక ప్రశంసలు అందజేయబడ్డాయి. ఒకప్పుడు ఆల్ ఇండియా రేడియోలో పనిచేసిన  శ్రీమతి హేమవతి గారు వివిధ రచయితల కలాలొలికించిన కమ్మని పాటలను వారి గళంలో వినిపించి అందరిని అలరించారు. వారి పాటలు కోయిలగానాలను స్ఫురణకు తెచ్చాయనటంలో అతిశయోక్తి లేదేమో .  చిరంజీవి అలోక్ మాచర్ల, సస్మిత్ లోకిరెడ్డి మరియు వారి అమ్మగారు కలసి చేసిన డాన్స్,  ప్రజ్ఞ విద్యార్థిని, విద్యార్థులు ప్రదర్శించిన రామ కథను వినరయ్య నృత్యం, శ్రీమతి సుమన గ్రూప్ వారి శ్రీగణేశాయ ధీమహి నృత్యరూపకం,  శ్రీమతి అనుమెత్ర గారి గ్రూప్స్ డాన్స్ లు అందరిని అలరించి ఆకట్టుకున్నాయి.   శ్రీమతి రాధిక బొడ్డు గారు తయారుచేసిన ఉగాది పచ్చడి, వడపప్పు శ్రీమతి భాను ఎనిశెట్టి గారి పానకం అందరి నోళ్ళను ఊరించేశాయి.  
      ప్రతి ఉగాదికి సాంప్రదాయకంగా వస్తున్న పంచాంగ శ్రవణానందాన్ని శ్రీయుతులు గౌరవనీయులైన P.V.N.Rao గారి ప్రవచనాలు వినిపిస్తూ ప్రతిఒక్కరిని ఆకట్టుకున్నారు.  పంచాంగ శ్రవాణానంతరం వీరిని శ్రీ శ్రీనివాస్ కొల్లిపొర గారు శాలువ,  పుష్పగుచ్ఛాలతో ఘనంగా సత్కరించారు.   ఈ వేడుకలను పురస్కరించుకొని TAGB పూర్వ అధ్యక్షులు శ్రీ ప్రకాష్ రెడ్డి ముమ్మడి గారిని సంస్థకు  ఇప్పటి వరకు చేసిన సేవలకు గుర్తింపుగా TAGB తరఫున శ్రీ మోహన్ నన్నపనేని (సెక్రటరీ, TANA) సత్కరించ గా శ్రీమతి Dr . అమ్మాణి దాసరి గారు జ్ఞాపికను బహూకరించారు. 
     TAGB ద్వార మొట్టమొదటి సారి స్థానిక తెలుగు వారి కోసం నిర్వహించ బడిన Table Tennis పోటీలలో విజేతలను ట్రోఫీలతో TAGB తరుఫున BOT Chairmanశ్రీ పాపారావ్ గుండవరం గారు సత్కరించి అభినందించారు.   శ్రీ మనోహర్ శ్రీరామినేని (MyTaxLinx) గారు ఈ ట్రోఫీలను స్పాన్సర్ చేశారు. 
ఆ సాయంత్రం ఆభరణాలు, ఫోటో స్టూడియో, తెలుగు స్టాల్స్, సాంఘిక సేవా సంస్థల స్టాల్స్ తో ఆవరణ అంతా జన సందోహంతో క్రిక్కిరిసి పోయింది. 2011 ఉగాది నుండి వెలువడే సంచిక meE-పత్రిక ఆహుతులను ఆకట్టుకొంది.  వాలంటీర్లు మరియు సభ్యులు అల్పాహారం ద్వారా సాంఘిక సేవా కార్యక్రమాలకి నిధులు సమకూర్చారు సభ్యులు ఉత్సాహంగా పాల్గొని చేయూతనిచ్చారు.
స్థానిక బాబా ఆలయం వారి  సాయి సేవా వాలంటీర్లు పసందైన తెలుగు భోజనం-రుచికరమైన ఆహారాన్ని ఆహుతులకి అందించారు.

యూత్ వాలంటీర్లు గత సంవత్సరం ప్రారంభించబడిన చైతన్యవంతమైన రిసైక్లింగ్ కార్యక్రమాన్ని కొనసాగించారు. సామాజికస్పృహ పెంపొదించడానికి TAGB పెద్దపీట వేస్తుంది అనడనికి మరో నిదర్శనం ఈ సంవత్సరం నిర్వహించిన " ఫుడ్ డ్రైవ్".
 అధ్యక్షులు శ్రీ  కోటేశ్వర రావు కందుకూరి సందేశాన్ని అందించారు. వివిధ శాఖల ముఖ్యులు కూడా తమవంతు కర్తవ్యంగా ఈ సంవత్సరం చేయ తలపెట్టిన  కార్యక్రమాలగురించి వివరిస్తూ భవిష్యత్తులో ఎలాంటి కార్యక్రమాలని కోరుకుంటున్నారో కూడా తెలుసుకోవడానికి ప్రయత్నించారు..
బోస్టన్ తెలుగు వారికి ఈ కార్యక్రమం మరో చక్కని జ్ఞాపకం లా నిలిచిపోతుంది అని అనటంలో ఆశ్చర్యం లేదు.  

